
Cynllun Rheoli Clefydau (Wrth Gefn) 
os Amheuir Achos neu os Cadarnheir Achos 
o Glefyd Hysbysadwy 

1. Nod
Mae'n hanfodol bod y trwyddedai, awdurdod y farchnad (os yw'n berthnasol), yr awdurdod lleol ac APHA yn sicrhau eu bod yn gwbl gyfarwydd â'r cynllun wrth gefn. 
Mae'r cynllun wrth gefn yn cynnwys elfennau pwysig o hyfforddiant a chyfarwyddyd i staff a gyflogir yn y crynhoad a'i ddiben yw ymdrin yn effeithiol ac effeithlon ag unrhyw achos a amheuir neu a gadarnheir o glefyd hysbysadwy drwy sicrhau bod staff o Defra, Llywodraeth Cymru, yr Awdurdod Lleol a staff ar y safle trwyddedig yn gweithio fel tîm. 
Amcanion:
Yn gyffredinol, bydd y cynllun wrth gefn yn: 
1. disgrifio sut y bydd y trwyddedai a'i staff yn ymateb os bydd unrhyw un yn y crynhoad anifeiliaid yn ei hysbysu o achos o glefyd hysbysadwy a amheuir 
2. disgrifio'r dulliau, gan gynnwys unrhyw weithdrefnau manwl i'w rhoi ar waith gan y trwyddedai a'i staff ar ôl cael gwybod am achos o glefyd hysbysadwy yn y digwyddiad 
3. disgrifio'r dulliau, gan gynnwys unrhyw weithdrefnau manwl i'w rhoi ar waith gan y trwyddedai a'i staff ar ôl cael gwybod am achos o glefyd hysbysadwy yn y wlad 
4. cofnodi'r manylion cyswllt hanfodol sydd eu hangen pan roddir gwybod am glefyd hysbysadwy 
5. cofnodi lleoliad unrhyw wybodaeth a chyfarpar angenrheidiol mewn perthynas â'r cynllun wrth gefn. 
Rhaid adolygu cynlluniau wrth gefn a'u diweddaru'n rheolaidd ac o leiaf bob tro y caiff unrhyw newidiadau strwythurol, newidiadau rheoli neu newidiadau gweithdrefnol sylweddol eu rhoi ar waith. 
	Cyfrifoldeb 
	Manylion y Cynllun, Cyfarpar a Chofnodion 

	Hyfforddi a rhoi cyfarwyddyd i bob cyflogai sy'n gweithio ar y safle 
	Caiff hyfforddiant llawn ei gadarnhau i bob cyflogai/stiward digwyddiadau y gellir gofyn iddynt weithio yn y crynhoad yn y llyfr cofnodi hyfforddiant os caiff y cynllun wrth gefn ei roi ar waith. Bydd gan aelodau o staff eu copi eu hunain yn swyddfa'r farchnad er mwyn gallu cyfeirio ato. Bydd pob un ohonynt yn ymwybodol o bwysigrwydd y canlynol: 
· cysylltu â'r Arwerthwr/Trwyddedai, Arolygydd Iechyd Anifeiliaid, swyddogion yr Awdurdod Lleol neu filfeddyg (os yw'n bresennol) os amheuir clefyd 
· hyfforddiant i gydnabod clefydau hysbysadwy (Clwy'r Traed a'r Genau/Clefyd y Crafu/BSE/Y Tafod Glas ac ati)
· Sicrhau na fydd unrhyw un yn gadael y safle os daethant i gysylltiad ag anifail yr amheuir bod clefyd arno cyn yr ymchwiliad 
· Sicrhau bod unigolyn na ddaeth i gysylltiad ag anifail yr amheuir bod clefyd arno yn gwrthod llwythi sy'n cyrraedd ac yn cloi ac yn goruchwylio'r giatiau 
· Cyswllt dros y ffôn â llwythi sydd ar eu ffordd yn eu hysbysu i gadw draw o'r safle 
· Cau pob giât mynediad a rhoi gwybod i'r sawl sy'n bresennol am ofynion glanhau a diheintio drwy'r daflen a atodir, dylid cadw 20 copi o'r daflen hon ar y safle yn barhaol a sicrhau bod cyfleusterau ar gael i gynhyrchu cymaint ag y bo angen 
· Sicrhau eich bod yn ymwybodol o unrhyw newidiadau yn y cynllun neu'r sefyllfa genedlaethol. 

	Rhoi gwybod am unrhyw achos a amheuir o glefyd hysbysadwy 
	· Rhoddir gwybod i'r Trwyddedai neu'r Swyddog Bioddiogelwch am unrhyw achosion a amheuir o glefydau hysbysadwy er mwyn iddynt allu ymchwilio ar unwaith, neu rhoddir gwybod yn uniongyrchol i unrhyw un o swyddogion APHA neu'r Awdurdod Lleol 
· Caiff staff/stiwardiaid eu galw i berimedr y daliad anifeiliaid yr effeithiwyd arno er mwyn cynnal trafodaeth gyda'r trwyddedai a'r swyddog bioddiogelwch a dyrannu camau gweithredu blaenoriaeth 
· Ni chaiff yr anifail (anifeiliaid) ei (eu) symud hyd nes y ceir cytundeb ynghylch p'un a ddylid ei gadw (eu cadw) ar wahân mewn ardal ynysu neu ei gorlannu (eu corlannu) yn y grŵp y cyrhaeddodd yn rhan ohono ger mynedfa 
· Caiff y fynedfa ei chloi'n fewnol a chaiff yr allanfeydd eu cau a'u goruchwylio 
· Caiff hysbysiad gwybodaeth ei arddangos ar bob giât mynedfa ac allanfa ar unwaith gan aelod o staff. 

	Gweithredu Rheolaethau mewn perthynas â'r cyhoedd 
	· Sicrhau bod atalfeydd ar gael ar y safle i'w defnyddio i gau mynedfeydd/allanfeydd er mwyn cadw'r cyhoedd ac unigolion nad ydynt yn geidwaid anifeiliaid yr effeithiwyd arnynt draw 
· Darparu baddonau traed wrth fynedfeydd/allanfeydd yr ardal anifeiliaid 
· Sicrhau bod cyflenwad digonol o Hysbysiadau (gweler Atodiad 1) ar gael ar y safle i'w dosbarthu i bobl sy'n gadael y safle ac y gellir eu paratoi o fewn 30 munud 
· Bydd APHA yn darparu tâp i gadw pobl draw os bydd angen 
· Gall swyddogion yr Awdurdod Lleol ddarparu cymorth a chyngor wrth weithredu rheolaethau. 
Cymhwysir un o dair lefel o reolaethau: 
1) Os amheuir achos o glefyd chwysigol (Clwy'r Traed a'r Genau neu Glefyd Chwysigol Moch), Y Tafod Glas neu Glefyd y Moch, bydd y trwyddedai neu'r swyddog bioddiogelwch yn cyfyngu symudiadau ar unwaith, tra'n aros am hysbysiad swyddogol. Bydd yn sicrhau y cymerir y camau gweithredu canlynol: 
a) Defnyddio atalfeydd, tâp a giatiau i gadw'r anifeiliaid ar wahân os bydd angen 
b) Cau a goruchwylio pob pwynt mynediad i'r safle hyd nes y ceir cyflenwadau o hysbysiadau o swyddfa'r farchnad ac y bydd milfeddyg APHA wedi cyrraedd 
c) Rhoi'r gorau i'r arwerthiant/sioe yn yr adran briodol er mwyn atal unrhyw symudiadau mewnol pellach gan anifeiliaid 
d) Gofyn i'r cyhoedd adael y safle drwy un allanfa gan ddefnyddio'r baddonau traed a'r brwsys wrth ddrws yr allanfa a chael eu cyfeirio i'r ystafell ymolchi er mwyn glanhau eu hunain. Ni ddylid caniatáu i unrhyw un ddod i mewn oni chânt eu hawdurdodi gan swyddog APHA (ac eithrio aelodau'r gwasanaethau brys neu filfeddyg mewn argyfwng) 
e) Caiff pob un sy'n gadael hysbysiadau gwybodaeth ac eglurir bod angen iddynt sicrhau na fyddant yn dod i gysylltiad ag unrhyw dda byw hyd nes y byddant wedi eu glanhau'n drylwyr 
f) Bydd y trwyddedai yn cyfyngu symudiadau da byw ar y safle ar unwaith drwy aelodau o staff neu stiwardiaid 
g) Caiff mynedfa'r safle ei chau a bydd aelod o staff na ddaeth i unrhyw gysylltiad â'r anifeiliaid ar y safle yn gyfrifol am sicrhau na ddaw unrhyw gerbydau eraill i'r safle. 
2)
Os amheuir achos o Frwselosis (buwch yn erthylu), Twbercwlosis neu Anthracs, bydd y trwyddedai neu'r swyddog bioddiogelwch yn:

a)
sicrhau y caiff pobl ac anifeiliaid eraill eu cadw draw oddi wrth yr anifail (anifeiliaid) dan sylw

b)
goruchwylio'r pwyntiau mynediad i gerddwyr yn adran berthnasol y safle ac yn atal unrhyw unigolyn rhag cael mynediad i'r adran honno 

c)
gofyn i bobl sy'n gadael yr Ardal Bioddiogel ddefnyddio'r matiau traed â diheintydd, y trochfeydd a'r cyfleusterau glanhau yn y pwyntiau ymadael, glanhau a diheintio esgidiau a dillad diogelu gwrth-ddŵr, golchi eu dwylo a diosg dillad diogelu ffabrig 

d)
gosod hysbysiadau 'Clefyd Heintus - Cadwch Allan' 

e)
sicrhau y caiff pobl ac anifeiliaid eraill eu cadw draw oddi wrth yr anifail (anifeiliaid) dan sylw 

f)          rhoi'r gorau i'r arwerthiant/sioe yn yr adran briodol er mwyn atal unrhyw symudiadau mewnol pellach gan anifeiliaid

Ni fydd yn symud yr anifail (anifeiliaid) dan sylw nac unrhyw anifeiliaid eraill yn yr un adran o'r farchnad, oni fydd angen gwneud hynny am resymau lles. 
3)
Os amheuir achos o'r Clafr, y Chwydd, Clefyd y Crafu neu BSE, bydd y trwyddedai neu'r swyddog bioddiogelwch yn sicrhau y caiff pobl ac anifeiliaid eraill eu cadw draw oddi wrth yr anifail (anifeiliaid) dan sylw. 

Ni fydd yn symud yr anifail (anifeiliaid) dan sylw oni fydd angen gwneud hynny am resymau lles.

	Gweithredu Rheolaethau mewn perthynas â cherbydau 
	Bydd y trwyddedai neu'r swyddog bioddiogelwch yn sicrhau'r canlynol: 
· Cymryd nodyn o rif cofrestru cerbyd pob cerbyd (gan gynnwys cerbydau nad ydynt yn cludo da byw) sy'n mynnu gadael y safle cyn yr ymchwiliad a chyflwyno'r nodyn hwnnw i'r arolygydd milfeddygol 
· Rhoi Hysbysiad iddynt yn eu cynghori i beidio â dod i gysylltiad â da byw nes y byddant wedi glanhau eu hunain ac wedi diheintio eu dillad fel y bo'n briodol 
· Ni chaniateir i gerbydau da byw ddod i mewn i'r ardal anifeiliaid na gadael yr ardal nes y bydd canlyniad ymchwiliad milfeddygol yn hysbys ac y bydd yr arolygydd wedi cyhoeddi hysbysiad cyfyngu 
· Caiff y giatiau wrth bob mynedfa ac allanfa eu cau 
· Os bydd angen gwneud hynny ar safle mawr, caiff y prif giatiau eu cau nes y bydd llif traffig nad yw'n gysylltiedig â'r crynhoad da byw, ac sydd y tu allan i'r safle trwyddedig, wedi'i nodi a'i ryddhau
· Nid oes angen unrhyw reolaethau ar gyfer unrhyw faes parcio cyhoeddus ar wahân 
· Os bydd y cerbyd a gludodd yr anifail dan sylw ar y safle o hyd, ni ellir ei symud nes y bydd trefniadau glanhau a diheintio llawn wedi'u cwblhau hyd at lefel sy'n foddhaol i Arolygydd Iechyd Anifeiliaid. 

	Rhoi cymorth rhesymol i'r Arolygydd Milfeddygol 
	· Bydd swyddog bioddiogelwch yn casglu staff ac yn dyrannu meysydd rheoli penodol iddynt - giatiau, yr ardal anifeiliaid, allanfeydd yr ardal anifeiliaid 
· Rhoddir taflenni am y clefyd (Atodiad 1 neu Atodiad 2) i bawb 
· Bydd unrhyw stiwardiaid neu staff ar gael ar unwaith i helpu'r Arolygydd Milfeddygol fel y bo angen 
· Rhoddir cymorth i symud anifeiliaid i ardaloedd ynysu neu gyfleuster diogel 
· Bydd y trwyddedai yn darparu bag ar gyfer dillad allanol halogedig na ellir eu diheintio ar y pryd. 

	Sicrhau bod cynlluniau addas ar waith ar gyfer lletya'r anifeiliaid - dŵr/bwyd/gwellt ac ati 

	· Gall hyn gynnwys cadw'r anifeiliaid am un i ddau ddiwrnod tra'n aros am arolygiad milfeddygol a'u trwyddedu i ddychwelyd adref os ceir gwaharddiad cenedlaethol ar symud anifeiliaid 
· neu hyd at dri i bedwar diwrnod os amheuir bod y clefyd ar safle'r farchnad a chyflwynwyd samplau diagnostig 
· Disgrifio'r storfeydd, y bwyd a'r gwellt a ddelir ar y safle a'r cyflenwad dŵr i'r llociau 
· Disgrifio'r cyfleusterau ar gyfer cadw'r anifeiliaid - cynwysyddion bwyd a dŵr ac ati 
· Rhestru cwmnïau neu unigolion y gellir cael bwyd/gwellt ychwanegol ganddynt ar fyr rybudd. 


Mae APHA yn un o Asiantaethau Gweithredol Adran yr Amgylchedd, Bwyd a Materion Gwledig ac mae hefyd yn gweithio ar ran Llywodraeth yr Alban, Llywodraeth Cymru a'r Asiantaeth Safonau Bwyd i ddiogelu iechyd anifeiliaid a phlanhigion er budd pobl, yr amgylchedd a'r economi.
Atodiad 1
	Hysbysiad Pwysig

Amheuir bod gan Anifeiliaid ar y Safle hwn Glefyd Hysbysadwy. 

Gall Pobl Gludo'r Clefyd hwn oddi ar y Safle ar eu 
Dillad, Gwallt, Esgidiau neu Gerbydau. 


Fe'ch cynghorir yn gryf i gymryd y camau canlynol er mwyn lleihau'r tebygolrwydd y caiff y clefyd ei ledaenu: 
· Defnyddiwch y brwsys a ddarperir wrth yr allanfeydd i dynnu unrhyw wellt neu dail anifeiliaid/slyri o'ch esgidiau a cherddwch drwy'r mat traed sy'n cynnwys diheintydd wrth yr allanfa. 
· Cyn ymdrin ag unrhyw anifeiliaid fferm neu gerdded o amgylch unrhyw anifeiliaid fferm y tu allan i'r safle hwn, dylid diosg unrhyw ddillad allanol a'u golchi ar gylch golchi poeth llawn (60OC) neu eu sychlanhau a chael cawod neu fath eich hun, gan olchi eich dwylo, eich ewinedd a'ch gwallt yn ofalus. 

Diolch am eich cydweithrediad.

Ymddiheurwn am unrhyw anghyfleustra a achosir. 
Rydym yn siŵr eich bod yn gwerthfawrogi'r rhesymau dros y camau gweithredu hyn. 
Atodiad 2
*******************************************************************************************************************************
Adran yr Amgylchedd, Bwyd a Materion Gwledig
Llywodraeth Cymru
Yr Asiantaeth Iechyd Anifeiliaid a Phlanhigion
	Hysbysiad Pwysig
Clwy'r Traed a'r Genau 


Amheuir achos o Glwy'r Traed a'r Genau mewn da byw ar y Maes Sioe hwn. 
Gofynnir i chi adael yr Ardal Anifeiliaid ar unwaith er mwyn i Swyddogion yr Asiantaeth Iechyd Anifeiliaid a Phlanhigion (APHA) allu cymryd y camau angenrheidiol mor gyflym ac effeithlon â phosibl. 
Mae Clwy'r Traed a'r Genau yn glefyd heintus iawn a all effeithio ar unrhyw anifeiliaid carnau fforchog h.y. gwartheg, defaid, moch, geifr a cheirw. 
Gall pobl gludo'r feirws. 
Fel arfer, bydd yn achosi twymyn, glafoerio a chloffni mewn gwartheg, a chloffni mewn defaid, moch, geifr a cheirw. 
Os oes gennych unrhyw amheuon bod y clefyd hwn ar eich anifeiliaid, neu ar anifeiliaid yr ydych yn dod i gysylltiad â nhw, rhaid i chi, yn ôl y gyfraith, roi gwybod i swyddfa leol yr APHA, yr Heddlu neu'r Awdurdod Lleol am eich amheuon. 
Yn ddelfrydol, ni ddylech ddod i gysylltiad ag anifeiliaid dan amheuaeth am 72 awr. Os yw'n hanfodol i chi ddod i gysylltiad ag anifeiliaid o'r fath, dylech gael bath neu gawod a newid eich dillad yn llwyr pan fyddwch yn cyrraedd adref ac ym mhob achos, cyn i chi ddod i gysylltiad â'r anifeiliaid. 
Diolch am eich cydweithrediad ac ymddiheurwn os difethwyd eich diwrnod. Fodd bynnag, rydym yn siŵr y byddwch yn gwerthfawrogi'r rhesymau dros y camau gweithredu hyn, a'r niwed i'r diwydiant da byw yn y wlad hon pe na chymerwyd camau diogelu o'r fath mewn perthynas â'r clefyd. 

